
തലശ്ശേരി രേഖകൾ

നമ്മുടെ കുലൊത്തെക്ക അനുഭവിക്കാറാക്കി തരണമെന്നും നാം തങ്ങളൊട അപെക്ഷി
 ക്കുന്ന. നമുക്ക ഇത്രനാളും സറക്കാരിൽനിന്നു തന്നുവന്ന ഉറുപ്യകൊണ്ടും നെല്ലു
 കൊണ്ടും ചെലവ കഴിയുന്നതും ഇല്ല. എങ്കിലും ഇക്കാരിയങ്ങൾ തങ്ങളെ ബൊധിപ്പിപ്പാ
 നുള്ള സമയം വന്നിട്ട വെണമെല്ലൊ തങ്ങളൊട ബൊധിപ്പിപ്പാൻ എന്ന വെച്ചിട്ടത്ത്രെ
ഇത്ത്രനാളും പാർത്തത. ഇനി തങ്ങളുടെ മനസ്സുണ്ടായിട്ട മെൽ എഴുതിയ കാര്യങ്ങൾ
 എഴുതിയ പ്രകാരമാക്കി തരണമെന്നും നമ്മുടെ മാനമര്യാദിപൊലെ നടത്തിച്ച
 തരണമെന്നും നാം തങ്ങളൊട അപെക്ഷിക്കുന്നു. നമുക്ക എല്ലാ കാര്യങ്ങൾക്കും
 മാനന്മാര തന്നെ ഒരു സഹായം ആയിട്ടുള്ളൂ. എന്നാൽ കൊല്ലം 975 മാണ്ട
വൃശ്ചികമാസം 6 നു പുത്തുര നിന്നും എഴുതിയത. 9 നു ഇങ്കിരെസ്സകൊല്ലം 1799 മത
നൊവെമ്പ്രമാസം 22 നു മാടായിൽ നിന്ന പെർപ്പാക്കിയത 

1585 മത മലയാം പ്രവിശ്യയിൽ സകലകാര്യവും വിസ്തരിച്ച പരിപാലിക്കുന്ന രാജശ്രീ
 കമിശനർ സായ്പ അവർകളിൽ പ്രധാനി സ്പെൻസർ സായ്പവർകൾക്ക കടത്തനാട്ട
 പൊള്ളാതിരി ഉദയവർമ്മരാജ അവർകൾ സലാം. എന്നാൽ തുലാമാസം 30 നുക്കു
 വൃശ്ചികമാസം 1 നു എഴുതിയ കത്ത വൃശ്ചികമാസം 6 നു നമുക്ക ശിപ്പായി കൊണ്ടത്ത
 ന്നത വായിച്ച വർത്തമാനങ്ങളൊക്കയും വഴിപൊലെ മനസ്സിലാകയും ചെയ്തു. മൂനാം
 ഗഡുവിന്റെ നിലുവ ഉറുപ്പിക രാജശ്രീ സ്ഥീവിൻ സായ്പു അവർകളുമായി ഒത്തിരുന്ന
 പ്രകാരംതന്നെ ബൊധിപ്പിക്കയും ചെയ്തു. ആയത എകദെശം ഒക്കയും കടംവാങ്ങീട്ടത്ത്രെ
 ബൊധിപ്പിച്ചതാകുന്നു. എന്നാലും സർക്കാരുമായി നിശ്ചയിച്ചതിനെ വിത്ത്യാസം
 വരുത്തരുത എന്നവെച്ച അഞ്ചു സംവത്സരത്തെ കരാരപ്രകാരം നടക്കെണ്ടുന്നതിനെ
 നാം ചെയ്തിട്ടുള്ള പ്രയത്നങ്ങളും കടം വാങ്ങിയതും രാജ്യത്ത കുടിയാന്മാർ സങ്കടപ്പട്ടു
 ള്ളതും രാജ്യത്ത നിലവ എറിയ ദ്രവ്യം കെടപ്പായി പാർക്കുന്നതും ഒക്കയും നാം
സർക്കാരിൽ ബൊധിപ്പിച്ചിട്ട ഗ്രഹിപ്പാൻ സങ്ങതിയുണ്ടല്ലൊ. രാജ്യത്തനിന്ന തകറാറ
 കൂടാതെകണ്ടും കുടികൾക്ക സങ്കടം കൂടാതെകണ്ടും എടുത്ത സർക്കാരിൽ നെരെ
 നടക്കെണ്ടുന്നതിനെ മുതലെടുപ്പയിത്ത ദ്രവ്യം സർക്കാറ ഖജാനയിൽ ബൊധിപ്പിപ്പാൻ
 ഉണ്ടാകുമെന്ന നമ്മുടെ കാരൊണർ മുമ്പിൽ ബഹുമാനപ്പെട്ട ഡങ്കിൻസായ്പവർകൾക്കും
 നിശ്ചയം പറഞ്ഞിരിക്കുന്നു. രാജശ്രീ ഹണ്ടീ സായ്പ അവർകൾ നമ്മുടെ രാജ്യത്ത
 പുറമെരി വന്ന പാർത്ത സമയത്തും 970 മതിൽ നമ്മുടെ ജെഷ്ടനും ഹണ്ടി സായിപ്പു
 അവർകളുമായി അണ്ടൊട്ടും ഇണ്ടൊട്ടും എഴുതിവെച്ചിട്ടുള്ള അവസ്ഥയും സർക്കാരിൽ
 ഗ്രഹിപ്പാൻ സങ്ങതി ഉണ്ടെന്ന നാം വിചാരിച്ചിരിക്കുന്ന, അതിന്റെ ശെഷമായിട്ട
 സുപ്പവൈജർ ഇഷ്ടമിൻ സായ്പു അവർകൾ കുറ്റിപ്പുറത്ത വന്ന അഞ്ചു സംവത്സരത്തെ
 കരാറ ചെയിത്തും സംവത്സരംതൊറും അയ്യായിരും ഉറുപ്പിക അധികമായിട്ട വന്നതു
 ഹെതുവായിട്ടും പിന്നെ പ്രജകളെ ബൊധം വരുത്തെണ്ടുന്നതിനെ കൊമ്പിഞ്ഞീന്ന
 ചെയ്ത പ്രയത്നവും നാം ചെയ്ത പ്രയത്നവും കൂടി ഒരു പ്രകാരത്തിൽ നെര നടപ്പാൻ സങ്ങതി
 വന്നത. സർക്കാരുടെ കൃപ നമെമ്മാട പൂർണ്ണമായിട്ട ഉണ്ടാക്കൊണ്ടാകുന്നെന്ന നാം
 വിശ്വസിക്കയും ചെയ്തു. കഴിഞ്ഞപ്രകാരം ഒരു തകരാറും മെലാലുള്ള കാരിയത്തിനെ
വരരുത എന്ന നമ്മുടെ മനസ്സിൽ വഴിപൊലെ ഉണ്ടാക്കൊണ്ട പുതിയതായിട്ട എടുത്ത
 പൈമാശിയുടെ നികിതി എടുക്കുന്നത ഇന്നെ പ്രകാരമെന്ന നിശ്ചയിക്കെണ്ടുന്നതിനെ
 കുടിയാന്മാരയും സമ്മദം വരുത്തി നിശ്ചയിച്ചാൽ അതുപൊലെ ഉള്ള ദ്രവ്യം ഗഡുവിന
 തെറ്റുകൂടാതെ കണ്ട ബൊധിപ്പിക്കാമെന്ന നാം സഥീവിൻ സായ്പവർകളളൊട നിശ്ചയ
 മായി പറഞ്ഞതും എഴുതി അയച്ചതും സർക്കാർ കല്പന നാം അനുസരിച്ച നടത്തുന്ന
 തിനെ വിത്ത്യാസം വരികയും ഇല്ല. നികിതികാര്യത്തിന കുടിയാന്മാർ തർക്കം പറയാതെ
 യിരിക്കെണ്ടുന്നതിനെ കൊമ്പിഞ്ഞി മുഖാന്തരം തന്നെ കുടികൾക്ക സമ്മദം

		 ഈ താൾ അവസാനം തിരുത്തപ്പെട്ടത്: 05:06, 19 ഡിസംബർ 2018.

